
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«______» «____________» 2021 թվականի N _______ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՆՈՅԵՄԲԵՐԻ 27-Ի N 1335-Ն ՈՐՈՇՄԱՆ ՄԵՋ ԼՐԱՑՈՒՄ
 ԿԱՏԱՐԵԼՈՒ ՄԱՍԻՆ
-----------------------------------------------------------------------------------------------------------------

Հիմք ընդունելով «Նորմատիվ իրավական ակտերի մասին» օրենքի 33-րդ և 34-րդ հոդվածները՝ Հայաստանի Հանրապետության կառավարությունը  ո ր ո շ ո ւ մ  է.
1. «Հայաստանի Հանրապետության կառավարության 2014 թվականի նոյեմբերի 27-ի «Հայաստանի Հանրապետության «Ժողովրդական» պատվավոր կոչման համար ամենամսյա պատվովճար տալու կարգը և դրա չափը սահմանելու և Հայաստանի Հանրապետության կառավարության 2004 թվականի դեկտեմբերի 16-ի N 1841-Ն որոշումն ուժը կորցրած ճանաչելու մասին» N 1335-Ն որոշման 1-ին կետի 2-րդ ենթակետում «40000 դրամ» բառերից հետո լրացնել «, իսկ Հայաստանի Հանրապետության քաղաքացի հանդիսացող` Խորհրդային Սոցիալիստական Հանրապետությունների Միության ժողովրդական արտիստ, Խորհրդային Սոցիալիստական Հանրապետությունների Միության ժողովրդական նկարիչ, Խորհրդային Սոցիալիստական Հանրապետությունների Միության ժողովրդական ճարտարապետ կոչումներին արժանացած անձանց ևս 60000 դրամ:» բառերը:
[bookmark: _GoBack]2. Սույն որոշումն ուժի մեջ է մտնում պաշտոնական հրապարակումից հետո՝ 2021 թվականի սեպտեմբերի 1-ից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
              ՎԱՐՉԱՊԵՏ՝                                                                      Ն. ՓԱՇԻՆՅԱՆ



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՆՈՅԵՄԲԵՐԻ 27-Ի N 1335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը 
ՀՀ կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման ընդունումից հետո՝ անհրաժեշտություն է առաջացել 2014 թվականի նոյեմբերի 27-ի N 1335-Ն որոշմամբ ամրագրված ՀՀ «Ժողովրդական» պատվավոր կոչման արժանացած անձանաց համար սահմանված ամսական պատվովճարի չափը՝ համապատասխանեցնելու «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագիր» ծրագրի «12001. «Ժողովրդական» պատվավոր կոչման արժանացած անձանց պատվովճար» միջոցառման բյուջեով նախատեսված հատկացումների նոր ընդունված չափի հետ։  
2. Ընթացիկ իրավիճակը և խնդիրները
Հայտնի է, որ մշակույթի ոլորտում տասնամյակներ շարունակ կուտակվել են արվեստագետների սոցիալական վիճակին առնչվող լրջագույն խնդիրներ: Դրանց շարքում հատկապես խոցելի են ինքնազբաղ արվեստագետները, կենսաթոշակառու գործիչները, որոնք տասնամյակներ շարունակ առանց զգալի ֆինանսական եկամուտների, հաճախ զուրկ լինելով սոցիալական երաշխիքներից՝ անձնվիրաբար ծառայել են Հայաստանի մշակութային կյանքի պահպանման և զարգացման գործին: 
Կոչումները բացի սիմվոլիկ նշանակությունից (պետության, հասարակության երախտագիտության դրսևորում) ունեն նաև ֆինանսական աջակցության նպատակ: Խոսքը մասնավորաբար վերաբերում է Հայաստանի Հանրապետության քաղաքացի հանդիսացող` Խորհրդային Սոցիալիստական Հանրապետությունների Միության ժողովրդական արտիստ, Խորհրդային Սոցիալիստական Հանրապետությունների Միության ժողովրդական նկարիչ, Խորհրդային Սոցիալիստական Հանրապետությունների Միության ժողովրդական ճարտարապետ կոչումներին արժանացած անձանց, որն իր բովանդակությամբ չի համապատասխանում այդ կոչման համար նախատեսված միջոցների ծավալին (40.000 ՀՀ դրամ): Ուստի խիստ կարևոր ենք համարել հատկացվող միջոցները 100000 ՀՀ դրամ սահմանելը, առավել ևս նկատի ունենալով նշված անձանց տարիքը, համավարակով պայմանավորված լրջագույն տնտեսական և սոցիալական խնդիրները:
3. Կարգավորման նպատակը և բնույթը
«Հայաստանի Հանրապետության կառավարության 2014 թվականի նոյեմբերի 27-ի N 1335-Ն որոշման մեջ փոփոխություն կատարելու մասին» ՀՀ կառավարության որոշման նախագծով առաջարկվում է՝  հաստատված 40000 (քառասուն հազար) դրամի փոխարեն սահմանել՝ Հայաստանի Խորհրդային Սոցիալիստական Հանրապետության ժողովրդական արտիստ, Հայաստանի Խորհրդային Սոցիալիստական Հանրապետության ժողովրդական նկարիչ, Հայաստանի Խորհրդային Սոցիալիստական Հանրապետության ժողովրդական ճարտարապետ կոչումներին արժանացած անձանց համար՝ ևս 60000 դրամ, որպեսզի հնարավոր լինի իրականացնել ծրագիրը, և ապահովել համընդհանուր ճանաչում ունենալու, արվեuտի զարգացման գործում ունեցած մեծ և բացառիկ վաuտակի համար պատվավոր կոչման արժանացած անձանց ամենամսյա պատվովճարի տրամադրումը: 
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
Որոշման ընդունման արդյունքում 2021 թվականի պետական բյուջեով հատկացված ֆինանսավորումը կտրամադրվի անմիջականորեն՝ ապահովելով ՀՀ մշակութային կյանքի պահպանման և զարգացման գործի նվիրյալների՝ պետության և հասարակության երախտագիտության դրսևորման շարունակականությունը: 
«Հայաստանի Հանրապետության կառավարության 2014 թվականի նոյեմբերի 27-ի N 1335-Ն որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

ԱՄՓՈՓԱԹԵՐԹ

	1. ՀՀ արդարադատության նախարարություն 
	26 օգոստոսի 2021թ.

	1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ համաձայն որոնց՝ օրենքի կրճատ անվանումը հիշատակելիս դրանում նշվում է օրենքի վերնագիրը՝ Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
2. Նախագծի 1-ին կետում ««40000 դրամ:» բառերից հետո ավելացնել» բառերն անհրաժեշտ է փոխարինել ««40000 դրամ» բառերից հետո լրացնել» բառերով` նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասում ամրագրված պահանջները՝ համաձայն որոնց՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
Միևնույն ժամանակ, նկատի ունենալով Հայաստանի Հանրապետության կառավարության 2014 թվականի նոյեմբերի 27-ի N 1335-Ն որոշման (այսուհետ նաև՝ Որոշում) 1-ին կետի 2-րդ ենթակետում ամրագրված իրավակարգավորումը՝ հարկ ենք համարում նշել, որ Նախագծի 1-ին կետով առաջարկվող կարգավորմանը համապատասխան Որոշման 1-ին կետի 2-րդ ենթակետում «40000 դրամ» բառերից հետո դրված «վերջակետ» կետադրական նշանն անհրաժեշտ է հանել:
Բացի այդ, Նախագծի 1-ին կետում «բառերով» բառն անհրաժեշտ է փոխարինել «բառերը» բառով:
	Ընդունվել է

	2. ՀՀ ֆինանսների նախարարություն
	26.08.2021թ.

	Նախագծի վերաբերյալ դիտողություններ չունենք։ 
Միաժամանակ, նկատի ունենալով, որ համաձայն ՀՀ կրթության, գիտության, մշակույթի և սպորտի նախարարության կողմից ներկայացված՝ ժողովրդական կոչմանն արժանացած անձանց ցանկի, Նախագծի շահառու է հանդիսանում 1 անձ և Նախագծի ընդունման պարագայում ՀՀ պետական բյուջեից կպահանջվի տարեկան լրացուցիչ 720.0 հազ. դրամ, խնդրում ենք լրացուցիչ գումարի հատկացման հարցը քննարկել ՀՀ 2021 պետական բյուջեով և ՀՀ 2022-2024 թվականների պետական միջնաժամկետ ծախսերի ծրագրով նախարարությանը նախատեսված ընդհանուր միջոցների շրջանակներում։
	Ընդունվել է



